
KETAHANAN NASIONAL: JATI DIR! BERBANGSA DAN BERNEGARA!

Oleh:
Profesor Madya Dr. Haji Hashim Bin Haji Abd. Hamid
Naib Yang Di-Pertua Persatuan Sejarah Brunei,
Negara Brunei Darussalam.

Dengan nama Allah yang Maha Pemurah, Maha Penyayang
Segala puji bagi Allah, Selawat dan Salam untuk junjungan mulia Rasulullah,
keluarga dan sahabat Baginda serta golongan yang berjuang mempertahankan
Islam serta yang beriman sepanjang zaman.

“Dan ta’atlah kepada Allah dan Rasul-Nya dan janganlah kamu berbantah-bantah,
yang menyebabkan kamu menjadi gentar dan hilang kekuatan” (A-Quran, Surah Al-
Anfal, ayat 46).

“Dan siapkanlah untuk menghadapi mereka kekuatan apa saja yang kamu sanggupi
dan dari kuda-kuda yang ditambat untuk berperang (dengan persiapan itu) kamu
mengentarkan musuh Allah, musuhmu dan orang-orang selain mereka yang kamu
tidak mengetahuinya; sedang Allah mengetahuinya. Apa saja yang kamu nafkahkan
pada jalan Allah nescaya akan dibalas dengan cukup kepadamu dan kamu tidak akan
dianiaya (dirugikan)” (Al-Quran, Surah Al-Anfal, ayat: 60).

Sejajar dengan mauduk kertas kerja ini, maka benang merah kertas kerja ini adalah untuk
melihat orientasi keibupertiwian, pembangunan dan sosial engineering yang telah dicanai
dan menjadi agenda kebangsaan sejak beberapa lama. Dan seterusnya melihat suatu
gerak sejarah bangsa bagi menuju perubahan dinamik dan masa depan negara bangsa.
Tanpa gerak sejarah bangsa tidak akan dinamik untuk menuju arah masa depannya,
kerana kepercayaan kita telah lama menyatakan bahawa ‘esok lebih baik daripada hari
ini’. Dan kepercayaan kita juga menyatakan bahawa arah tujuan masa depan harus
dimulai dari “benak” (benak kita ertikan sebagai niat, kalbu, cita-cita, wawasan,
gagasan, semangat) merupakan ramuan dalaman sebuah keperibadian, ketahanan dan jati
diri bangsa. Malah benak merupakan langkah pertama dari gerak sejarah. Dan, benak
amat rapat hubungannya dengan ayat 11 dalam Surah Al-Ra’d yang selalu dilihat dan
diajukan sebagai wawasan umat termasuk bangsa kita yang terjemahannya
“Sesungguhnya Allah tidak mengubah keadaan suatu kaum (masyarakat) sampai
mereka mengubah terlebih dahulu apa yang ada pada diri mereka (sikap mental dan
usaha gigih mereka)”. Perkataan anfus dalam ayat ini mengandungi dua makna, pertama
nilai-nilai yang dihayati, dan kedua iradah atau kehendak manusia. Gabungan dari
kedua-dua makna ini akan melahirkan kekuatan untuk bertindak.

' Kertas kerja ini dibentangkan dalam Seminar Hari Kebangsaan Ke-20 Negara Brunei Darussalam,
anjuran Persatuan Scjarah Brunei dengan kerjasama Pusat Sejarah Brunei, di Dewan Persidangan
Antarabangsa, Negara Brunei Darussalam, 12-14 Mac 2004.



Apakah yang kita maksudkan dengan ketahanan nasional, dan apa pula hubungannya
dengan jati diri bangsa? Kalimat ketahanan nasional dan jati diri serta persoalan yang
berhubungkait dengannya selalu disebut-sebut dan dijadikan slogan retorik dalam
beberapa ucapan baik daripada golongan elit, aparatus, malah pemimpin dalam kelompok
kecil. Namun, konsep yang mudah disebut-sebut ini amat jarang pula dihuraikan secara
rinci, malah sebahagian kecil yang menggunakan kalimat tersebut kurang memahami
maksud yang sebenarnya.

Ketahanan nasional tidak bersinonim dengan survival bangsa. Lazimnya sebahagian
kita melihat bahawa ketahanan nasional itu berteraskan sumber kekayaan dan ekonomi.
Memang kita menyedari bahawa ketahanan dalam sumber kekayaan dan ekonomi
merupakan suatu keperluan, namun ia bukanlah pilar tunggal dan dapat berdiri sendiri
tanpa ramuan lain dalam menunjang ketahanan nasional, apatah lagi jika pembangunan
ekonomi dan pengagihan kekayaan itu tidak adil dan merata. Di sisi lain kita melihat
bahawa ramuan ketahanan nasional adalah suatu ramuan asli bukan tiruan. Ia meliputi
nilai teras yang abstrak dan non abstrak serta kesiapsiagaan domestik dan persempadanan
serantau dan antarabangsa serta keikutsertaan yang aktif dan kesungguhan bersaing guna
meraih kemanfaatan. Memang sepintas lalu kita boleh sahaja- mengatakan bahawa
ketahanan nasional itu dilihat dari bidang panutan atau ideologi negara, politik,
ekonomi, sosio-budaya dan kesejahteraan atau keamanan. Namun perbincangan dalam
kertas kerja ini hal-hal yang tersebut itu akan disinggung kerangka teori kefalsafahan
negara bangsa, iaitu dengan dilatari keberadaan negara ini sebagai sebuah negara
Kesultanan Melayu Islam. Selari dengan persepsi awal di atas, maka ramuan, olahan
pegangan untuk ketahanan nasional itu dapat kita garisbawahi sebagai sesuatu yang
wajar kita miliki, iaitu:

Ketauhidan atau Agidah

Etika dan Moral Integriti

Warisan Unggul dan Keibupertiwian

Memanfaatkan Sumber Alam dan Sumber Daya Bangsa
Stabiliti dan Kemandirian

RSN

Ketauhidan atau Aqidah

Dengan merujuk kedudukan negara ini sebagai sebuah negara Islam, maka
perjuangan nasional atau pengisian nasional itu harus dimulai dan disuburkan oleh
aspek tauhid atau aqidah. Aspek ini menjurus kepada “pendidikan kejiwaan” bagi
setiap individu, keluarga dan masyarakat. Dari “pendidikan kejiwaan” ini akan
tercermin nilai teras sesebuah negara. Mengapa aspek ketauhidan atau aqidah ini
menjadi pokok pegangan dan diataskan dalam ramuan ketahanan nasional?
Jawapannya ialah ia sebagai landasan dan kompas menuju arah dan keseimbangan
bahawa yang kita tuju dan capai itu adalah keredhaan Allah Subhanahu wa Ta’ala.
Kita membangun bangsa bukan sekadar untuk memenuhi kehendak luaran manusia,
tetapi yang penting ialah pembangunan atau pengisian dalaman. Dengan kata-kata
lain kita bukan hanya memberi arah bangsa kita sebagai bangsa yang berpendidikan
monotisme (konsep syahadah) yang sempit atau disempitkan, tetapi juga mentarbiah

bangsa kita kepada konsep monotisme yang merangkupi kehidupan dunia dan
kesinambungan zuriat, yang sejajar dengan kehendak agama demi mencapai
kebahagiaan di akhirat. '

Perlu dicatat apabila kita memperkatakan untuk mencapai kebahagiaan di akhirat,
maka kita pun terlalu cetek berfikir bahawa kita harus beribadat dalam konteks yang
sempit, lantas menyatakan bahawa dunia ini kepunyaan bagi mereka yang tidak
beribadat sementara akhirat adalah kepunyaan kita. Tanggapan ini adalah keliru, jika
ini masih berlegar di fikiran dan dijadikan isu dalam masyarakat bermakna kita tidak
dapat mengikuti gelombang dunia, jauh sekali untuk berpartisipasi dan berperanan
dalam agenda nasional dan siapsiaga dalam sistem langit terbuka kini, akhirnya kita
terbelakang dan terus menerus menjadi pengikut buta, keterbelakangan kita
menunjukkan kita tidak dapat menterjemahkan konsep monotisme atau konsep
syahadah itu, justeru keterbelakangan bukanlah satu ramuan ketahanan nasional
kita?

Sejajar dengan konsep ketauhidan kita, maka kita telah mengisytiharkan negara ini
sebagai sebuah negara Islam. Keislaman kita belum cukup menjamin bahawa kita
sebagai sebuah masyarakat yang Islamik dan sekali gus menjadikan kita sebagai
bangsa yang beragama Islam dalam erti keislaman yang syumul, jika kita hanya
setakat berslogan, mengutamakan hal-hal yang tidak utama, Islam yang dihayati
secara tidak menyeluruh, atau Islam dijadikan rakan untuk political mileage?
Tegasnya konsep ketauhidan dan Islamik itu bukanlah sekadar judgement de faite
tetapi harus sebagai judgement de valuer!

Etika dan Moral Integriti

Dengan berpandukan rumusan agidah di atas bahawa konsep monotisme itu amat
terikat dengan etika dan moral integriti. Sebab itu kita difahamkan bahawa tidaklah
beragama bagi mereka yang tidak berakal. Etika dan moral integriti adalah suatu
kompas tarbiah dalam “beribadat™. Etika dan moral integriti bukan sahaja kehendak
agama, malah ia juga berkait rapat dengan kekuatan kebudayaan. Kebudayaan dalam
hubungan ini bukanlah kebudayaan dalam tafsiran pelancungan dan hiburan, tetapi ia
suatu yang mengikat dan berlandasan demi ketahanan dan kebangkitan bangsa.
Tegasnya bangsa yang bermaruah adalah bangsa yang “beradat” dan “beradap”. Atas
asas inilah kita diperlihatkan oleh sejarah bahawa kebangkitan sesuatu bangsa diawali
dengan kesedaran dan nilai-nilai kebudayaan yang tunjangnya adalah etika dan
ketinggian moral, dan mana-mana bangsa yang bertamadun merupakan bangsa yang
mengambil berat tentang etika dan pengamalan moral yang tinggi. Dalam rangka
mempersiapkan dan memperteguhkan keperibadian nasional, maka keperluan dan
pengamalan peribadi yang benar-benar Islamik perlu diwujudkan. Jika hal ini tidak
diambil perhatian, maka tidaklah hairan kelak kita menjadi dehumanization. Dan
jika ikatan dan pengamalan etika dan moral integriti di pinggirkan kita tidak akan
menghasilkan dinamika baru, sebaliknya akan menerima padah sebuah kehancuran,
masyarakat kita akan menjadi bangsa yang korup dan gabilisme akan bemaharajalela.




Lantas kita tidaklah terjumlah sebagai umat yang terbaik seperti yang dicatatkan
dalam Al-Quran; “Kamu adalah umat terbaik yang dilahirkan untuk manusia,
menyuruh kepada yang makruf, dan mencegah dari yang mungkar, dan beriman
kepada Allah” (Al-Quran, Surah Ali Emran, ayat 110).

Perlu juga dicatat bahawa etika dan moral integriti bukan sahaja dilihat atau menjurus
kepada tata kerja dan disiplin, tetapi ia harus merangkumi persoalan akhlak terpuji,
semangat, sikap, wawasan, inisiatif, penerokaan, malah orientasi bersaing yang
beradap. Dalam hubungan ini pihak-pihak yang berwajib di lingkungan rumah tangga
dan lingkungan sosialisasi yang lain perlu mempunyai perancangan yang terarah dan
penuh komitmen tentang pendidikan akhlak dan sahsiah yang berasaskan agama dan
sosio-budaya bangsa kita.

Perlu diingat bahawa perancangan ini harus dimulai dengan “pendidikan kejiwaan”
(yang berakar tunjang daripada pendidikan Fardhu Ain dan Fardhu Kipayah) bagi
setiap individu, keluarga dan masyarakat sehingga ia akan membuahkan hubungan
atau ikatan “berdangan sanak” yang akhirnya antara mereka wujud kesedaran untuk
sentiasa menghulurkan tangan dalam hal-hal kebajikan tanpa diminta dan kesediaan
berkorban demi kepentingan lingkungan, bangsa dan watan. Hal ini sejajar dengan
anjuran Al-Quran; “Mereka mengutamakan orang lain atas diri mereka sendiri
sekalipun mereka memerlukan apa yang mereka berikan itu” (Al-Quran, Surah
Al-Hasyr, ayat9).

Jika “pendidikan kejiwaan” dan keterikatan “berdangan sanak” ini kita hayati, maka
akan sentiasa wujud perasaan jijik terhadap apa jua bentuk kejahatan, hal ini sesuai
dengan pesan orang tua-tua kita bahawa bangsa Brunei itu “malu membuat jahat”. D1
sisi lain sikap dan perilaku yang Islamik dan berbudaya akhlak terpuji ini akan
mewujudkan etos kerja, bukankah bahasa yang terbaik dalam mendidik masyarakat
ialah bahasa ketrampilan dan teladan yang tinggi lagi terpuji?

Warisan Unggul dan Keibupertiwian

Apa yang kita maksudkan dengan warisan unggul dan keibupertiwian ini berkait rapat
dengan persoalan norma dan nilai. Sebelum Islam datang dan menjadi anutan, kita
sudah pun mempunyai warisan unggul, contohnya ketaatan kita kepada keluarga dan
watan, memuncang-mucang, menghormati orang yang lebih tua, mengenang budi,
dan lain-lain, tetapi apabila Islam datang dan menjadi anutan kita, maka contoh
amalan di atas tidak bertentangan dengan Islam, lantas kedatangan Islam dalam
konteks ini memberi suatu keyakinan bahawa yang kita warisi itu adalah sejajar
dengan kehendak Islam. Perlu juga dicatat, apabila kita menerima nilai-nilai Islam
dalam kehidupan kita, maka nilai itu tidak harus dilihat sebagai nilai tempelan atau
serupa sahaja dengan nilai-nilai lain yang diamalkan oleh mereka yang tidak
beragama Islam. Sebagai contoh nilai baik, indah, bermajlis dalam [slam tidak sama
dengan nilai baik, indah, bermajlis dalam masyarakat yang bukan Islam.




Memang terlalu banyak nilai unggul yang sekali gus menjurus kepada keibupertiwian
yang terjelma dalam jati diri dan menjadi panutan orang Brunei. Nilai-nilai unggul
itu memang sebahagiannya sejajar dengan panutan agama dan keuniversalan, dan
juga sesuai dengan ekologi yang melingkari orang Brunei. Nilai-nilai itu dapat sahaja
kita gariskasarkan dalam beberapa kelompok besar:

1. Nilai Kemanfaatan
Nilai ini sesuai dengan firman Allah Subhanahu wa Ta’ala:

“Hai orang-orang yang beriman, janganlah kamu saling memakan harta
sesamamu dengan jalan yang batil, kecuali dengan jalan perniagaan yang berlaku
dengan suka sama suka di antara kamu. Dan janganlah kamu membunuh dirimu;
sesungguhnya Allah adalah Maha penyayang kepadamu” (Al-Quran, Surah An-
Nisaa, ayat 29).

Falsafah yang lahir dari firman di atas ialah kita dilarang mewujudkan kebatilan, baik
terhadap din sendiri, keluarga, masyarakat dan negara. Dan dalam masa yang sama
kita harus juga melihat unsur mana yang lebih diutamakan berbanding dengan hal-hal
yang bukan diberi keutamaan. Dalam hal ini kefahaman kita terhadap hukum, yakni
antara yang wajib, sunat, dan harus itu perlu menjadi pertimbangan dalam kehidupan
dan pembangunan.

2. Keluargaan

Konsep keluarga ini harus dilihat dalam skop yang luas, iaitu keluarga dalam rumah
tangga, keluarga dalam kekerbatan, keluarga dalam kawasan, dan keluarga dalam satu
negara (kerana kependudukan dalam sesebuah negara itu adalah cantuman dari
beberapa keluarga), maka rakyat dalam sesebuah negara itu merupakan sebuah
keluarga besar. Justeru dari ikatan kekeluargaan ini tidak wujud alienasi,
perlanggaran dan penyelewengan yang lain (jika ada benih-benih kejahatan itu timbul
ia akan diselesaikan dengan rasa kekeluargaan). Kerana panutan keluarga Brunei
ialah malu membuat jahat.

Pegangan dan amalan ini sejajar dengan ajaran Al-Quran seperti firman Allah
Subhanahu wa Ta'ala:

“...Dan tolong menolonglah kamu dalam mengerjakan kebajikan dan takwa, dan
Jjangan tolong menolong dalam berbuat dosa dan perlanggaran. Dan bertakwalah
kamu kepada Allah, sesungguhnya Allah amat berat siksa-Nya” (Al-Quran, Surah
Al-Maa-idah, ayat 2).

Firma-Nva lagi:

“Wahai orang-orang yang beriman, peliharalah dirimu dan keluargamu dari api
neraka™ (Al-Quran, Surah At Tahnim, ayat 6).



'Dalam hadith Nabi Muhammad Sallallahu “Alaihi wa Sallam pula mengatakan:

“Kurnia Tuhan mencurah-curah bagi mereka yang bekerjasama, sedang serigala
hanya menerkam domba yang berjalan sendiri”.

3. Permufakatan

Dalam keperibadian orang-orang Brunei, permufakatan merupakan sesuatu yang
sudah sebati dengan kehidupan kita. Terlalu banyak ungkapan orang-orang tua
tentang kepentingan permufakatan. Antaranya yang sering disebut-sebut “berat sama
ke lurah sama dituruni”, dan lain-lain. Inti dari permufakatan itu ialah musayarah,
justeru permesyuaratan itu suatu kepentingan dalam kehidupan berbangsa dan
bernegara, iaitu guna mencari yang terbaik dan dapat menimbulkan rasa
tanggungjawab yang sifatnya kolektif. Nilai yang kita miliki ini adalah sejajar dengan
arahan Al-Quran yang termaktub dalam Surah Asy Syuura, ayat 38 yang
terjemahannya dapat dikutip seperti:

“Dan juga (lebih baik dan lebih kekal bagi) orang-orang yang menyahut dan
menyambut perintah Tuhannya serta mendirikan sembahyang dengan sempurna;
dan urusan mereka dijalankan secara mesyuarat sesama mereka; dan mereka pula
mendermakan sebahagian daripada apa yang kami berikan sebagai rezeki kepada
mereka”.

4. Keadilan

Keadilan dalam bahagian ini bukan sahaja keadilan dalam menjalankan dan
menjatuhkan hukuman, tetapi yang perlu diukurtimbang ialah keadilan sosial, Al-
Quran menetapkan bahawa salah satu sendi kehidupan bernegara dan bermasyarakat
adalah wujudnya keadilan sosial, tanpa keadilan sosial tidak akan wujud suatu
masyarakat yang harmoni dan pemedulian. Terlalu banyak ayat Al-Quran berbicara
tentang mewajibkan berlaku adil:

“Sesungghnya Kami telah mengutus Rasul-rasul, dengan membawa bukti-bukti
nyata, dan telah Kami turunkan bersama mereka Al-Kitab dan neraca (keadilan)
agar manusia dapat melaksanakan keadilan” (Al-Quran, Surah Al-Hadid, ayat 25).

“Tuhanmu memerintahkan menjalankan al-qisth (keadilan)” (Al-Quran, Surah Al-
A'raf, ayat 29). ‘

“Sesungguhnya Allah memerintahkan berlaku adil dan berbuat ihsan (kebajikan)™
(Al-Quran, Surah Al-Nahl. avat 90).

“Apabila kamu memutuskan perkara di antara manusia, maka hendaklah engkau
memutuskannya dengan adil” (Al-Quran, Surah Al-Nisa. ayat 58).



Terlepas dari takrif keadilan dalam hukum, maka sering kita bicarakan bahawa
keadilan sosial di negara ini kebanyakannya merujuk kepada kesejahteraan sosial.
Dan jika kita menalaah apa yang wujud hari ini dalam konteks ketahanan nasional,
memang kesejahteraan sosial itu perlu menjadi agenda utama, tanpa kewujudan
kesejahteraan sosial, maka masyarakat Brunei itu bukan lagi satu keluarga besar
yang berdangan sanak, pemedulian dan harmoni. Kerana takrif kesejahteraan sosial
itu adalah suatu masyarakat yang terhindar dari kebimbangan, ketakutan, penindasan,
kelaparan, taraf kesihatan yang buruk, kebodohan, nepotisme, jenayah yang berlelusa,
dan wujudnya jurang antara umara’ dan ulama serta rakyat.

Atas dasar di atas, maka setiap orang dianjurkan bersikap ihsan dan rela berkorban, ia
mempunyai tanggungjawab sosial sesuai dengan kedudukan dan profesionnya dan
seterusnya berbakti kepada bangsanya (yang dimulai dari lingkungan keluarganya,
masyarakat dan negara). Setiap orang akan menghulurkan tangan, nasihat dan kritik
membina demi sebuah persatuan dan kesatuan bangsa. Al-Quran cukup cantik
mengajukan saranan ini:

“Mereka mengutamakan orang lain atas diri mereka sendiri sekalipun mereka
berkehendakkan apa yang mereka berikan itu” (Al-Quran, Surah Al-Hasyr, ayat 9).

“Dan sebahagian dari yang Kami anugerahkan kepada mereka, mereka
nafkahkan” (Al-Quran, Surah Al-Baqarah, ayat 3).

Sehubungan dengan itu juga hadith Nabi Muhammad Sallallahu ‘Alahi wa Sallam
menyatakan:

“Siapa yang di antara kamu melihat kemungkaran, maka hendaklah ia
meluruskannya dengan tangan. Bila ia tidak mampu maka dengan lidahnya, dan
bila ia tidak mampu juga maka dengan hatinya dan inilah selemah-lemah iman”
(Riwayat Mslim).

4. Keseimbangan

Keseimbangan yang kita maksudkan di sini ialah keseimbangan menjalani kehidupan,
iaitu manusia Brunei itu harus mempunyai keseimbangan dunia dan akhirat. Kedua-
dua ini tidak harus dipisahkan. Kita harus bekerja kuat dan beribadat bersungguh-
sungguh hari ini untuk kebaikan hari esok dan masa depan yvang lebih baik (dunia dan
akhirat). Sebuah riwayat telah menyatakan bahawa Nabi Muhammad Sallallahu
*Alahi wa Sallam pemah bersabda:

“Jika ditakdirkan kiamat akan berlaku esok, dan di tangan kamu ada benih kurma
maka tanamlah ia necaya kamu akan beroleh kebajikan”.

6. Kesedaran Terhadap Hukum

Setiap negara dan masyarakat mempunyai hukum hakam, adat resam dan pemimpin
yang wajar dipatuhi. Semua hal ini harus dipatuhi dan disedari dengan baik, dan
warganegara harus menyedari bahawa kehidupan yang kita lalui ini ada tatacara yang
ditetapkan, iaitu sesuai dengan pegangan dan kepercayaan serta kondisi di mana
sesebuah masyarakat ini berada. Agama Islam yang kita anuti telah menggarisbawahi
hal ini: -

“Hai orang-orang yang beriman, ta’atilah Allah dan Rasul-Nya, dan ulil amri
(pemimpin-pemimpin) di antara kamu. Kemudian jika kamu berlainan pendapat
tentang sesuatu, maka kembalikanlah ia kepada Allah (Al-Quran dan Rasul
(sunnahnya), jika kamu benar-benar beriman kepada Allah dan hari kemudian.
Yang demikian itu lebih utama (bagimu) dan lebih baik akibatnya” (Al-Quran,
Surah An-Nisaa, ayat 59).

Dalam ungkapan kita sering kita temui seperti “di mana bumi dipijak di situ langit
dijunjung”, “adat bersendikan hukum, hukum bersendikan kitabullah”, “raja adil raja
disembah, raja dzalim raja disanggah”, “raja tak boleh dzalim, rakyat tak boleh
derhaka”, dan lain-lain. Semua ungkapan tua ini menjurus kepada kepatuhan dan
keta’atan kepada hukum dan pemimpin, yang tujuannya mewujudkan suatu
masyarakat dan bangsa yang penuh dengan etika dan menjalankan tanggungjawab
mereka masing-masing.

7. Kecekalan dan Kepercayaan Din

Kecekalan dan kepercayaan diri amat rapat hubungannya dengan kerja keras, usaha
gigih dan keyakinan untuk meraih sesuatu yang memberi manfaat kepada dir,
keluarga dan masyarakat serta negara. Agama Islam yang menjadi pegangan kita
cukup memberi dinamika dalam hal ini “bila engkau bertekad, maka berserah
dirilah kepada Allah™ (Al-Quran, Surah Ali Emran, ayat159). Justeru, semua usaha
itu harus terikat dengan kemurahan dan ketentuan yang ditanzilkan oleh Allah
Subhanahu wa Ta'’ala. Nabi Muhammad Sallallahu ‘Alaihi wa Sallam telah
ditegaskan oleh Al-Quran:

“Berjuanglah di jalan Allah (dengan penuh kepercayaan pada diri sendiri), jangan
membebani seseorang dan anjurkanlah pengikutmu untuk berjuang bersama
kamu” (A-Quran, Surah An Nisaa, ayat 84).

Apa yang tersirat dalam anjuran ayat Al-Quran di atas ialah siapa pun dan di mana
pun posisi kita dalam masyarakat yang sudah merdeka seperti negara kita ini semua
orang mempunyai kebolchan dan bakat yang scharusnya diberi ruang untuk
mempertajam dan memperkuat abilti dan kapasiti mereka sehingga melahirkan warga
vang per excellance dalam semua bidang. Kendatipun begitu. di hujung segala-
galanya itu adalah tertakluk kepada kemurahan dan limpahan kumnia daripada Allah
Subhanahu wa Ta'ala.

8. Berbudi

Ahli kaji masyarakat nusantara dan sarjana Melayu merincikan bahawa budi
mempunyai tiga tahap atau lapisan makna, iaitu budi yang membawa makna
kebijaksanaan, budi yang membawa makna berperibadi baik, dan budi yang
membawa makna kehalusan kata dan kesopansantunan kelakuan.

Berbudi dan mengenang budi adalah sesuatu yang amat rapat hubungannya dengan
bangsa Melayu (termasuk bangsa Brunei), malah budi dianggap sebagai salah satu
lapisan tegar jati diri bangsa Melayu yang amat jarang dimiliki oleh bangsa lain di
dunia ini. Namun, budi yang kita sebutkan ini banyak menjurus kepada makna budi
pada peringkat kedua dan ketiga, manakala makna budi yang pertama kerap kali tidak
dihuraikan secara baik. Untuk menjadi bangsa yang berbudi harus dapat memenuhi
semua tahap atau lapisan budi di atas, kerana istilah budiman itu hanya akan terserlah
dan wujud jika ketiga-tiga lapisan atau tahap budi itu dapat dimiliki oleh seseorang
atau masyarakat.

Memang bangsa Melayu dalam sejarahnya sudah memiliki budi dan budiman itu,
malah melalui amalan budi itu jugalah bangsa Melayu termasuk Brunei telah dapat
membina tamadunnya. Tetapi, apabila tamadun Melayu itu runtuh dan satu demi satu
negara leluhur Melayu itu (termasuk Brunei) dijajah, dan sistem penjajah menjadi
ikutan, agama Islam terpinggir, dan penjajah berjaya meyakinkan rakyat terjajah
bahawa yang terbaik itu penjajah, maka lapisan atau tahap budi yang pertama itu telah
luput dari benak dan wawasan anak jajahan Melayu, maka terjadi unsur peniruan dan
pemujaan kepada Barat:

“Orang-orang yang meniru kebudayaan Barat tanpa kemampuan kritis sehingga
menjadi budak-budak konsumsi dari industri Eropah; manusia-manusia yang
kehilangan latar belakang, terasing dari sejarah dan agamanya, asing terhadap apa
yang telah dibangun oleh bangsanya, sejarahnya, dan nenek moyangnya di dunia ini;
terasing dari watak manusiawinya, satu keperibadian bekas yang mode konsumsinya
telah berubah, yang fikirannya telah berubah, yang telah kehilangan fikiran-
fikirannya yang berharga” (Ali Syari’ati, 1989 : 25).

Justeru, dalam sistem langit terbuka ini tahap atau lapisan budi pertama harus
dijadikan suatu kemastian, iaitu kebijaksanaan, yang berakar tunjang kepada
perolehan da penguasaan ilmu, tegasnya kita wajar berbudaya ilmu. Tinggi rendah
perolehan dan penguasaan ilmu warga membayangkan tinggi rendahnya tamadun
yang kita capai. Lalu mekanisme untuk menyerlahkan budaya ilmu itu perlu
dirancang dan diberi laluan yang cukup dan adil. Pengetahuan dan ilmu yang hanya
sekadar cukup makan, pengetahuan tinggi-tinggi payau, ilmu yang tidak dapat
menduga lautan cator dunia adalah alat yang rapuh dan tidak membaloikan
pertaruhan kita. Apa yang perlu dilahirkan dan dimiliki ialah intellectual prowess —
kekuatan dan keperkasaan intelektual, masyarakat yang knowledge based society,
masyarakat yang well-informed. Di sinilah hakikat ajaran Islam untuk menyuruh



umatnya menuntut ilmu itu sehingga ke liang lahat, belajar sepanjang hayat.
Ungkapan tua Melayu kita pun cukup jauh melihat ilmu lantas tercetuslah dendangan

“buai tinggi-tinggi sampai cucuran atap, belum tumbuh gigi sudah pandai baca
kitab”.

Seiringan dengan budaya ilmu tentulah wujud budaya kesegaran berfikir secara
dinamik, jika budaya berfikir secara dinamik tidak wujud, maka tidak mungkin kita
akan menjadi masyarakat berkreatif, berinovatif, dan mampu bersaing di bawah
sistem langit terbuka ini. Akhirnya, kita sentiasa berposisi di belakang, dan jika
bertanding kita tidak mungkin menjadi pemenang, yang kita terima nanti adalah the
losers, mangsa daripada the winners. Jika budaya berfikir terpinggir, maka jadilah
sebahagian kita tidak mahu menerima kepintaran budak dalam peristiwa Singapura
dilanggar todak, atau kita akan mewarisi Pak Saloi?

Dalam hubungan ini tanggapan songsang dan negatif tentang bangsa kita sendiri
harus di ketepikan dan sepantasnya dijadikan pengajaran dan iktibar untuk
pembinaan keperibadian bangsa yang melihat masa depan yang lebih optimis.
Bukankah kita sudah memahami dengan kesedaran tentang anjuran dan panutan awal
kita iaitu “bahawa kehidupan hari esok adalah lebih baik daripada hari ini”.

Terdapat tidak kurang 15 unsur negatif yang sering dikaitkan dengan bangsa Melayu,
iaitu:

Kurang inisiatif

Kurang ingin tahu

Kurang fikiran rasional

Kurang keaslian berfikir

Kurang imaginasi

Kurang bersifat realistik

Kurang bersikap percaya diri sendiri
Kurang disiplin

. Kurang mementingkan kekayaan

10. Percaya nasib menentukan segala-galanya
11. Kurang usaha

12. Kurang mementingkan hidup di dunia
13. Tidak memandang ke hadapan

14. Boros, kurang jimat cermat

15. Kurang bersikap serius

00NN RN

Memanfaatkan Sumber Alam dan Sumber Daya Bangsa

Sumber alam dan sumber daya bangsa mempunyai hubungan yang amat rapat, ia
semacam barangan yang harus sepasang. Sumber alam tidak akan tergali dan diproses
dengan baik dan menguntungkan tanpa terdapat kapasiti sumber daya bangsa (tahap
ilmu yang harus dimiliki oleh warga bangsa). Rata-ratanya kita melihat bahawa
negara ini mempunyai sumber alam yang datangnya daripada minyak dan gas, malah

tanpa sumber ini kemungkinannya kita tidak tersenarai dalam peta dunia. Lalu atas
keberadaan ini kita harus memberi keutamaan dan menyediakan dengan baik sumber
daya bangsa yang menjurus kepada bidang ini.

Di pihak pemerintah sering kita dengar bahawa “sumber minyak dan gas yang
menjadi tonggak ekonomi dan kemakmuran negara pada masa ini adalah terhad. Oleh
kerana itu adalah perlu bagi negara ini untuk memajukan sektor pengeluaran dan
pekerjaan lain serta meningkatkan lagi pengeluaran produk pertanian tempatan”.
Mungkin selain pertanian, boleh sahaja yang berbentuk pusat kewangan, pendidikan,
perubatan dan lain-lain. Kenyataan dan bahasa yang indah ini sudah lama kita
dengar, ia sudah klise, dan mungkin juga semacam menakutkan. Tetapi, apakah sudah
kita membuat penyelidikan dan perancangan yang tuntas untuk merealisasikannya,
iaitu bahawa dalam jangka ke depan ini terdapat produk lain yang berurutan nombor
dua dan tiga yang sekira-kira membolehkan kita bertahan jika sumber alam pertama
itu produknya atau penghasilannya menurun?

Di sisi lain pula ialah sumber daya bangsa itu pula harus bermatlamat multi daya
(kepakaran yang berbagai), yang bukan sahaja dapat mengganti tenaga luar yang
bekerja di sini, tetapi mereka boleh juga menguasai secara baik bidang berkenaan,
malah menjadi pusat rujukan serantau. Rancangan dan menggalakkan orang Brunei
seperti anjuran dalam RKN Ke-8 untuk bekerja dahulu di luar negeri bagi menimba
pengalaman dan sesudah itu membawa pengalaman berkenaan balik ke negara ini
adalah satu anjuran yang kurang menepati sasaran, ia hanya akan boleh berlaku jika
tahap pendidikan yang kita sediakan sekarang berada pada posisi ke depan dari
negara lain. Apakah taraf dan tahap pendidikan kita sudah menjangkau taraf regional
atau antarabangsa. Apakah sudah diadakan penyelidikan bahawa sekolah dan
pengajian tinggi kita memiliki adipendidikan dan adikemahiran? Kita boleh sahaja
bersaing di mana-manapun, tetapi yang kita miliki harus sejajar malah teristimewa
dari apa yang dimiliki oleh warga negara lain.

Lalu, apa pilihan kita, langkah pertama ialah mewujudkan sistem pendidikan yang
berdinamika yang mengarah kepada kapasiti berfikir dan kecemerlangan amali. Di
samping itu, kita secara tegas perlu melahirkan masyarakat iqrak, masyarakat
berbudaya ilmu, dan buah dari semua itu akan dapat melahirkan intellectual prowess
dan kompetensi internasional seperti yang kita huraikan terdahulu.

Selain itu semangat dan kegigihan meneroka dén inventif untuk memanfaatkan
sumber alam harus dirangsang secara terarah dan mempunyai pelbagai produk
daripadanya. Dalam hal ini Al-Quran secara tegas mengungkapkan:

“Bertebaranlah di muka bumi dan carilah rezeki Allah serta ingatlah Allah
sebanyak-banyaknya semoga kamu mendapat keberhasilan” (Al-Quran, Surah Al-
Jumu’ah, ayat 10).

Dalam hal ini juga Nabi Muhammad Sallallahu ‘Alahi wa Sallam pernah bersabda:

“Mencari dan berusaha dengan cara yang halal adalah perjuangan”.

“Sesiapa yang memiliki tanah hendaklah digarapnya”.

Stabiliti dan Kemandirian

Keadilan sosial merupakan hal yang penting untuk mewujudkan stabiliti dan
kemandirian. Dalam hubungan ini konsep sosial kontrol harus tidak membeku tanpa
melihat ruang untuk menganjurkan dan sekali gus mengarah kepada sosial
engineering. Kita melihat faktor sosial kontrol, penganjuran dan sosial engineering
merupakan elemen yang cukup penting bagi mewujudkan stabiliti dan kemandirian.

Sosial kontrol tidak seharus berlegar dalam ungkapan “amal makruf nahi mungkar”
yang beku. Ungkapan ini harus sejajar dengan tindakan dan anjuran. Sebahagian kita
memang tinggi amal makrufnya, tetapi dalam masa yang sama ia membenarkan nahi
mungkar berlaku. Jika hal di atas tidak sejalan, maka hal tersebut bertentangan
dengan hadith Nabi Muhammad Sallallahu ‘Alaihi wa Sallam yang kita fahami iaitu
“Siapa di antara kamu yang melihat kemungkaran, maka hendaklah ia
meluruskannya dengan tangannya. Bila tak mampu maka dengan lidah, dan bila
tak mampu juga maka dengan hati dan inilah selemah-lemah iman” (Riwayat
Muslim).

Sejajar dengan konsep “amal makruf nahi mungkar” ijalah keadilan dan
kesejahteraan sosial. Jika keadilan dan kesejahteraan sosial tidak berlaku dalam
masyarakat, maka masyarakat akan sentiasa dalam ketakutan, penindasan, nepotisme,
malah keterbatasan lingkungan. Al-Quran sendiri cukup tegas dalam menegakkan
keadilan; “Berlaku adillah! Kerana adil itu lebih dekat kepada takwa” (Al-Quran,
Surah Al-Maaidah, ayat §), dan demikian juga dalam Surah Al-Nahl, ayat 90
“Sesungguhnya Allah memerintahkan berlaku adil dan berbuat kebajikan”,

Satu aspek yang cukup asas dalam stabiliti dan kemandirian ialah yang berhubung
dengan pertahanan negara dan ketaatsetiaan kepada pemimpin dan tanah air. Dalam
hubungan ini orientasi keibupertiwian perlu dipupuk melalui pendidikan
ketatanegaraan dan menanamkan semangat mencintai tanah air. Salah satu unsur yang
wajar diambil kira dalam konteks negara ini ialah bagaimana kita menyemai,
menanam dan mensebatikan konsep Daulat Tuanku dalam kehidupan kita, iaitu
sesuai dengan keberadaan Sultan/Raja sebagai kepala negara, ketua bagi kanun,
syarak, resam dan adat istiadat. Konsep Daulat Tuanku bukanlah konsep adat
semata-mata, tetapi ia lebih menjurus kepada legitimasi sosio-budaya dan politik
sebuah negara Kesultanan Melayu Islam. Konsep Daulat Tuanku memaknakan
dirinya bahawa kepimpinan Raja itu sebagai ‘“Khalifah”, Sultan dan Imam. Atas
makna demikianlah ungkapan tua kita yang sentiasa kita warisi tetap menjadi
panutan, iaitu Raja tak boleh dzalim, dan rakyat tak boleh derhaka. Raja untuk
rakyat dan rakyat untuk Raja. Dan jika ditakdirkan Raja itu tumbang ke kanan,
maka rakyat akan tumbang ke kiri. Rumusan yang boleh kita ambil dari konsep

Daulat Tuanku ini ialah apabila kita mentaati, bersumpah setia, dan
mempertahankan Raja bermakna kita mempertahankan bangsa dan tanah air. Kerana
konsep Daulat Tuanku itu adalah Raja, bangsa, agama dan tanah air. Atas dasar ini
dan demi mempertahankan semua itu kita sanggup berkorban dan rela mati
kerananya. Kita tidak akan bugat dan lari dari tanggungjawab keibupertiwian ini.

Jati Diri

Sementara jati diri bukanlah sesuatu yang hanya tergambar dalam bentuk lahiriah
atau dapat dilukis dan digambarkan melalui gambar atau peta. Kita perlu ingat
bahawa jati diri bukan dibawa lahir atau semula jadi, ia bukan kurnia dari langit.
Justeru ia berkehendakkan kerangka pembentukan dan perancangan yang
kompresensif. Sekurang-kurangnya terdapat tiga faktor yang berkolerasi dan
teradunjalin untuk penglahiran jati diri atau peribadi bangsa:

1. Keluarga, sosialisasi dan lingkungan
2. Struktur dan organisasi masyarakat
3. Sistem nilai, agama dan budaya

1. Keluarga, sosialisasi dan lingkungan (KSL) merupakan asas awal pembentukan jati
diri. Dalam KSL, potensi diri yang akan membuahkan keperibadian atau jati diri
dapat dibentuk atau terbina melalui empat cara yang kita namakan sebagai 4E, iaitu
suruhan (exhortation), teladan (example), harapan (expectation) dan pengalaman
(experience).

Sementara itu, dalam situasi lingkungan, iaitu di mana seseorang itu berada
mempunyai sumbangan yang cukup bermakna dalam pembentukan keperibadian dan
gaya hidupnya. Anak yang dilahirkan dalam keluarga afas peningkah terbentuk
dengan harga status quo mereka, anak keluarga dalam bawah peningkah juga akan
dibentuk dengan gaya hidup ala kadar dan secukupnya, demikian juga anak yang
dilahirkan dalam kawasan bandar mempunyai pembentukan yang berlainan dengan
anak yang dilahirkan di pedalaman. Dari keadaan sedemikian terbentuklah susun
lapis dalam masyarakat. Namun perbezaan atau jurang ini boleh dirapatkan jika
sistem pendidikan kita benar-benar berbentuk tarbiah Islam, iaitu dengan menekankan
dan mensejajarkan apa yang dianjurkan oleh Al-Quran dan hadith Nabi Muhammad
Sallallahu ‘Alaihi wa Sallam, antaranya:

“Kamu berasal dari umat yan satu” (Al-Quran, Surah Al-Baqarah, ayat 213).

“Dan berpegang teguhlah kamu semua kepada tali (agama) Allah dan janganlah
kamu bercerai berai” (Al-Quran, Surah Ali Emran, ayat 103).

“Sesungguhnya orang-orang Mukmin adalah bersaudara”(Al-Quran, Surah Al-
Hujurat, ayat 10).

Sementara dalam hadith pula mengatakan: “Janganlah berpecah belah sebab umat
sebelum kamu berpecah belah dan mengalami kehancuran” (Muttafaqun ‘alaihi).

Jika tarbiah Islam ini dapat dihayati sepenuhnya, maka jati diri yang kita miliki dari
peringkat awal lagi adalah jati diri kolektif yang berlandaskan kepada kerukunan
agama Islam bukan kerukunan keturunan! Namun perlu dicatat kerukunan Islam
dalam konteks ini tidak pula bermakna akan menghalang seseorang atau sesuatu
kumpulan untuk maju apabila mereka mempunyai kebolehan. Sebab itu salah satu
konsep keadilan sosial dalam Islam itu bukan mempersamakan semua anggota
masyarakat, tetapi mempersamakan mereka dalam kesempatan mengukir prestasi dan
kebolehan. Hal ini cukup banyak diutarakan oleh Al-Quran antaranya “4ddakah sama
orang yang mengetahui dengan orang-orang yang tidak mengetahui” (Al-Quran,
Surah Al-Zumar, ayat 9), demikian juga dalam Surah Al-Nisaa, ayat 95 yang
terjemahannya “Tidaklah sama antara mukmin yang duduk (yang tidak turut
berperang) yang tidak mempunyai uzur dengan orang-orang yang berjihad di jalan
Allah dengan harta mereka dan jiwanya. Allah melebihkan orang-orang yang
berjihad dengan harta dan jiwanya atas orang-orang yang duduk satu derajat.
Kepada masing-masing mereka Allah menjanjikan pahala yang baik (Syurga) dan
Allah melebihkan orang-orang yang berjihad atas orang yang duduk dengan
pahala yang besar...”. Justeru dalam hubungan ini kekuatan bertakwa itu harus
diterjemahkan dalam konteks yang luas, Al-Quran menegaskan “Maka bertakwalah
kamu kepada Allah menurut kesanggupanmu, dan dengarlah serta ta’atlah; dan
nafkahkanlah nafkah yang baik untuk dirimu. Dan barang siapa yang dipelihara
dari kekikiran dirinya, maka mereka itulah orang-orang yang beruntung” (Al-
Qur’an, Surah At Taghaabun, ayat 16).

2. Struktur dan organisasi masyarakat pula banyak merujuk kepada kepentingan
askriptif (ascriptive) dan pencapaian (achievement). Dan demikian juga unsur
strukturalisme dan konstruktivisme. Perlu dicatat bahawa sejauh perjalanan sejarah
negara ini, unsur askriptif yang ditunjangi oleh strukturalisme terlalu mendominasi
dalam kehidupan bernegara kita, hal ini berlaku kerana kita amat menebalkan faktor
adat kebiasaan daripada faktor kebolehan dan kapasiti intelektual? Akhirnya setiap
yang berbentuk achievement dan konstruktivisme yang datangnya daripada posisi
yang kurang popular atau di peringkat bukan masin atau atas alasan mereka bukan
kelompok kita, maka anjuran atau pandangan mereka akan kurang diperkirakan,
malah tidak sampai dalam pengetahuan pemutus dasar?

Lantas, jika keberadaan askriptif dan kebekuan strukturalisme ini berpanjangan dan
menjadi kayu ukur utama, maka tidak ada maknanya kita mempunyai orang pemandai
dan mempunyai keserbabolehan dalam sesuatu bidang jika ia dipandag sepi, tidak
diberi kesempatan atau dilihat sebagai golongan kacau daun dan di tempatkan di
suatu tempat yang tersorok oleh sistem masyarakat. Di sisi lain, jika iklim seperti
sudah menjadi amalan dan perlu dipatuhi, maka akan wujud sindrom intelektual sepi
yang sifatnya makan gaji sahaja, tidak berpartisipasi dalam gerakan budaya ilmu,
gerakan suka rela, jauh sekali mempunyai obligasi sosial. Penilaian berdasarkan
askriptif yang berpangkal pada kepatuhan strukturalisme beku tidak dapat tidak akan

